
সি সবৰ উপদেশ মাত্ৰ অকাৰণ।

নোহে ভক্তি ভাগী সিটো নাহিকে কল্যাণ॥

কতো জনে শূদ্ৰ বুলি মোক নমানিব।

মোৰ নাম ধৰ্ম্ম বুলি লোকত নকইব॥১২০

আপুনি হে ভৈলো মই শ্ৰেষ্ঠ দ্বিজবৰ।

সৰ্ব্বজন কৈবে মোত নুহিকে শঙ্কৰ॥

শৰণ দিওঁতে আপোনাৰ মুৰ্ত্তি ধৰি।

শিষ্যত দেখাইবে জ্ঞান বাক্য চাটুকৰি॥ ১২১

মোহোৰ যে গীত কবিতাক নমানিব।

আপুনি স্বতন্ত্ৰ কৰি কীৰ্ত্তন কৰিব॥

লোকে যদি কহে শঙ্কৰৰ ধৰ্ম্ম বুলি৷

ছেদ কৰিবাক খোজে তাহাঙ্ক সমূলি॥ ১২২

প্ৰতিমাত কাম্যকৰ্ম্ম যোগে প্ৰবৰ্ত্তিব।

ভকতিৰ ভাগী নোহে মুকুতি পাইব॥

ভাগৱত ভক্ত বুলি লোকত কহিব।

দেৱতীৰ্থ শ্ৰেষ্ঠ কৰি ভ্ৰমিয়া ফুৰিব॥ ১২৩

কত হন্তে গতি হইবে মানিয়া মনত।

আপোনাক হৰি বোলাই থাকিবে গৰ্ব্বত॥

শিষ্যত কৰিবে ভকতিৰ উপদেশ।

শিষ্যেও ভজিবে শূদ্ৰ দেৱতা নিশেষ॥ ১২৪

মিহলি ভক্তিক কৰি গাত কষ্ট নাই।

আকুল ভৈলেক যেন ধৰ্ম্ম হেৰুৱাই॥

মহা মদগৰ্ব্বে গুৰু গোসাঁঞি নমানিব।

উচ্চাসনে বহি সবে ধৰ্ম্ম বখানিব॥১২৫

২৫

		 এই পৃষ্ঠাটো শেষবাৰৰ কাৰণে ২৮ নৱেম্বৰ ২০২২ তাৰিখে ১৮:৪০ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

